
Haitian Creole 

 

 

Pou Piblikasyon Imedya: 15 janvye 2014 

 

GOUVÈNÈ CUOMO ANONSE ANTREPRIZ FERGUSON AP LOKALIZE NOUVO ETABLISMAN L NAN ETA 

NEW YORK AK KREYE TRAVAY NAN KAPITAL REJYON AN 

 

Konpayi ki baze Virginia chwazi New York pou konstwi yon nouvo lokal disribisyon, elaji opòtinite 

ekonomik ak kreye 95 nouvo djòb nan Konte Greene 

 

Gouvènè Andrew M. Cuomo te anonse jodia ke antrepriz Ferguson  Inc., pi gran distribitè angwo 

materyèl plonbri rezidansyèl ak komèsyal nan peyi a, pral etabli yon nouvo etablisman distribisyon nan 

kapital rejyon an. Apre li te fin konsidere lokasyon yo nan lòt eta yo, Ferguson te chwazi Coxsackie, 

konte Greene pou konstri yon depo ki pral sèvi kòm yon rezo distribisyon pou detayan New York li yo ak 

lokal yo nan tout New England, ak kreye 95 nouvo djòb nan kapital rejyon an. 

 

Desizyon “Antrepriz Ferguson’ pou envesti nan Konte Greene se yon lòt viktwa nan efò nou pou grandi 

ekonomi nò a nan kreye djòb ak nouvo opòtinite ekonomik pou New Yorkè yo, ,” Gouvènè Cuomo te 

deklare. “Nan etabli nouvo sant distribisyon sa a, Antrepriz Ferguson ap pote preske 100 djòb nan 

kapital rejyon an ak estimile kwasans kontinyèl nan kominote Coxsackie. Sa a se yon efò kolaboratif–

avèk sipò alafwa de gouvènman lokal ak eta – e mwen kontan pou m akeyi konpayi sa a nan eta New 

York.” 

 

“Nou kontan pou nou antre nan kominote Coxsackie,”te deklare PDG Ferguson Frank Roach. “Ekip nou 

an te eksplore lokasyon nan sèt eta ak plis pase 60 minisipalite, e Coxsackie te pwouve ke li te solisyon 

ideyal la. Nouvo sant distribisyon an estratejikman lokalize pou sipòte branch nou yo ak kliyan yo nan 

metro New York ak mache nan Nòdès yo. An retou, nap rete tann pou n bay travay ak estimile kwasans 

ekonomik nan yon kominote ki pataje vizyon ak valè nou yo.” 

 

Apre konsiderasyon de plizyè lokal posib, enkli kèk nan Rhode Island ak Connecticut, Antrepriz ki baze 

nan Virginia te deside pou bati depo 460,000 pye kare li a nan Pak Biznis Flat Mountain nan Coxsackie. 

Pou ede Ferguson avèk lokasyon li nan Eta New York, Devlopman Empire State ap bay $1.2 milyon dola 

nan pèfòmans ki baze sou pwogram Travay Excelsior taks kredi, ak Konte Greene nan planifye pou aplike 

pou yon sibvansyon Renouvèlman Kominote Devlopman Global Kay ak Kominote NYS. Konte Greene IDA 

ap egalman sipòte pwojè sa a avèk yon 20 ane PILÓT, egzansyon taks sou lavant sou depans kapital ki 

gen rapò pou mete nouvo etablisman sou pye ak fonsyonèl, enplemantasyon liy gaz natirèl nan sit la, ak 

asistans nan pwosesis lisans. Tout kontribisyon IDA yo sijè a apwobasyon Komite a. 

 

Anplis, pwojè sant distribisyon an te sipòte pa Konsèy Devlopman Ekonomik Kapital Rejyon an kòm li 

aliyen avèk estrateji yo pou kwasans ekonomik ak pwosperite pou wit konte rejyon an. 

 

“Nou kontan ke Ferguson te deside ke New York se te pi bon kote pou biznis—lokal li nan konte Greene 

pral ede asire konpetitivite konpayi an ak kapasite l pou pi byen sèvi kliyan li yo nan nòdès la,” te deklare 

Prezidan Devlopman Empire State, PDG ak Komisyonè Kenneth Adams. “Pwojè kreye travay sa a se 

vrèman rezilta patenarya solid nan travay, e mwen remèsye konte Greene ak Vilaj Coxsackie pou efò 

kolaborasyon yo nan sekirize envestisman nan kapital rejyon an.”  

 

Senatè Cecilia Tkaczyk te deklare, “Sa a se yon gwo nouvèl pou Konte Greene ak pou tout rejyon an. 

Desizyon Ferguson pou l lokalize la nan Nò New York pral ede estimile ekonomi lokal la ak bay bon 

travay a rezidan nou yo.” 

 

Manm Asanble a Pete Lopez te deklare, “Kreye djòb nan Konte Greene ak rejyon an, pandan yap kenbe 

sa ki te la deja yo dwe rete pi gwo priyorite nou. Pwojè sa a reprann kote ansyen inisyativ Fernlee a te 

kanpe. Nan itilize envestisman anvan yo nan dlo ak ekstansyon egou, travay di Konte IDA Greene, 

lejislativ konte Greene (prensipalman Prezidan Speenburgh ak lejislatè Martinez) ak Vilaj Coxsackie ak 

administrasyon Cuomo a, nou pral wè kèk 95 nouvo travay ansanm avèk apeprè yon milyon dola pa ane 

nan nouvo taks sou pwopriyete. Nou tout enpasyan pou kontinye efò kolektif nou yo pou avanse pwojè 

tankou sa a ak akeyi Antrepriz Ferguson INC nan kominote a.” 

 

Prezidan Lejislati konte Greene Wayne Speenburgh te deklare, “Lejislati Konte Greene lan te kontan ke 

Ferguson te chwazi kominote nou an pou avanse objektif konpayi yo a atravè devlopman nouvo sant 

distribisyon yo a. Ferguson pral byenveni nan kominote nou an e n ap rete tann pou nou ede yo nan 

siksè kwasans konpayi yo a. Mwen ta egalman renmen felisite IDA Greene pou travay ekselan yo te fè 

pou rekwite nouvo envestisman ak opòtinite travay nan rejyon an nan yon klima ekonomik difisil nan 

nivo eta ak naysonal ak yon sansibilite kontinyèl a kominote a ak pwoblèm anviwonmantal yo. Efò yo ki 

te fèt pa IDA pou rekwite avèk siksè Ferguson te dire plizyè mwa, epi li te demontre konpetisyon 

konplèks ant eta yo ki egziste nan endistri devlopman ekonomi an.” 

 

Prezidan IDA Konte Greene Eric Hoglund te deklare, “IDA Greene te fyè paske estrateji devlopman nou 

an te pare pou konstwi biznis park yo yon fwa ankò te gen siksè nan atire nouvo envestisman ak 

opòtinite travay nan Konte Greene. Nou kontan paske ou te chwazi nou kòm lokasyon nouvo izin 

Ferguson e nap rete tann pou nou genyen yon relasyon pwodiktif ak dirab avèk konpayi an.”  

 

Sipèvizè Vilaj Coxsackie Richard Hanse te deklare, “Mwen akeyi Ferguson, pi gwo distribitè materyèl 

plonbye rezidansyèl ak komèsyal nan peyi a, nan Coxsackie. Konpayi an te pran yon desizyon ekselan 

nan chwazi pou lokalize nouvo sant distribisyon li an la. Vilaj nou an bay aksè dirèk ak toulè kat pwen 

kadino ki rann li yon kote ideyal pou Ferguson plase izin yo a. Chwa Coxsackie bon pou Ferguson e li bon 

pou Coxsackie. Sant distribisyon an pral bay opòtinite travay nou te bezwen anpil pou rezidan zòn yo ak 

ede grandi ekonomi nou an.” 

